
Byggesak Gbnr 45/1/54 og 45/1/45 og 45/79 Manger - 

turløype etappe 2 - dispensasjon frå byggjegrense og 

arealføremål i plan og rammeløyve  

 

Delegasjonssak nr.: 137/2018 

Delegert vedtak etter plan- og bygningslova § 20-1 

 

Adresse  : Manger 

Tiltakshavar  : Radøy kommune 

Ansvarleg søkjer : Arkoconsult AS 

Søknadstype  : Søknad dispensasjon frå avstandskrav og arealføremål, rammeløyve 

Saksutgreiing: 

Tiltak 

Saka gjeld søknad om oppføring av universelt utforma tursti på ca. 2 km. 

Søknaden omfattar grunn- og terrengarbeid, samt støttemurar. 

Saka omfattar søknad om dispensasjon frå arealføremål parkering og busshaldeplass, i tillegg til 

dispensasjon frå avstand til offentleg veg.  

Det vert elles vist til søknad motteke 23.05.2018 og supplert 30.05.2018. 

Planstatus 

Eigedommen ligg i regulert område innafor det som i reguleringsplanen for Manger sentrum/ 

12602007000800 er definert som friområde for brorparta, men er innom arealføremål 

busshaldeplass, parkering, naturvernområde og offentleg føremål-barnehage . 

Dispensasjon 

Tiltaket krev dispensasjon frå arealføremål parkering og busshaldeplass, i tillegg til dispensasjon frå 

avstand til offentleg veg. 

Det er søkt dispensasjon frå arealføremål med slik grunngjeving:  

Det er søkt dispensasjon frå avstand til fylkesveg med slik grunngjeving:  

 

 

Uttale frå anna styresmakt 

Det er henta inn slik uttale frå Radøy kommune v/ teknisk drift den 01.06.2018: 

 

Det er henta inn slik uttale frå Riksantikvaren den 24.02.2016: 

Det er henta inn slik uttale frå Landbrukskontoret for Austrheim, Fedje og Radøy den 15.05.2018: 

Det er henta inn slik uttale frå Statens vegvesen den 12.06.2017: 

 

 

Nabovarsel 

Tiltaket er nabovarsla i samsvar med pbl. § 21-3.  

Det ligg føre slik merknader frå eigar av gnr. 45 bnr. 288 ved brev av 04.04.18 og 05.04.2018: 

 

 

Ansvarleg søkjar har kommentert nabomerknad ved brev datert 23.05.2018. Ansvarleg søkjar 

opplyser at:  

Det ligg føre slik merknader frå eigar av gnr. 45 bnr. 287 ved brev av 24.02.17: 

 

 

Ansvarleg søkjar har kommentert nabomerknad ved brev datert 23.05.2018. Ansvarleg søkjar 

opplyser at:  

Plassering 

Plassering av tiltaket er vist i situasjonsplan datert 26.04.2018. 

Terrenghandsaming 

Tursti skal tilpassast eksisterande terreng. Mur ved bøkeskog skal utførast som natursteinsmur som 
vist i skisse vedlagt søknaden og tilpassast terrenget. Nivåforskjellar større enn 0.5 meter skal ha 
sikringstiltak. 

Teikningar/snitt viser eksisterande og nytt terreng, og plassering i høve terreng. 

Visuelle kvalitetar 

Tiltaket skal prosjekterast og utførast slik at det etter kommunen sitt skjønn har gode visuelle 

kvalitetar både i seg sjølv og i høve til tiltaket sin funksjon, bygde og naturlege omgjevnader og 

plassering, jf. pbl. § 29-2. 

Når det gjeld visuelle kvalitetar har ansvarleg søkjar opplyst at:  

 

VURDERING 

Dispensasjon frå arealføremål busshaldeplass og veg 

Det er to vilkår som må vere oppfylt for å gje dispensasjon etter pbl. § 19-2. 

For det første må dei omsyna som ligg bak føresegna det dispenserast i frå ikkje verte vesentleg 

tilsidesett. For det andre må fordelane ved å gje dispensasjon vere klart større enn ulempene, etter 

ei samla vurdering. 

Ved dispensasjon frå planar skal det leggjast særleg vekt på nasjonale og regionale rammer, og det 

bør ikkje gjevast dispensasjon frå planar når ei direkte råka statleg eller regional styresmakt har gjeve 

negativ uttale til søknaden, jf. pbl. § 19-2 (4). 

Ved dispensasjon frå lov og forskrift skal det leggjast særleg vekt på dispensasjonen sine 

konsekvensar for helse, miljø, tryggleik og tilgjenge. 

Kommunen kan setje vilkår for dispensasjonen, jf. pbl. § 19-2. Vilkåra må liggje innafor ramma av dei 

omsyn lova skal ivareta, og det må vere ein naturleg samanheng mellom dispensasjon og vilkår, til 

dømes slik at vilkår så langt som mogleg kompenserer for ulemper dispensasjon kan medføre, jf. 

Ot.prp. nr. 56 (1984-85) s 102. 

Busshaldeplass og parkering i høve plan er ikkje opparbeida. Ei eventuell opparbeiding av 

busshaldeplass og parkering vil ikkje bli vanskeleggjort av turstien då denne tilpassast eksisterande 

terreng. Ved etablering av desse tiltaka kan det medføra at turstien må endra plassering, alternativt 

kortast ned. Bygningsstyresmakta kan såleis ikkje sjå at omsynet bak arealføremåla vert vesenteg sett 

til side av ein dispensasjon. 

Dispensasjon frå avstand fylkesveg 

Når det gjeld avstand til fylkesveg har  Statens vegvesen vurdert at tiltaket ikkje er til hinder for 

dagens løysing, men at tiltaket ikkje må vera til hinder for ei eventuell utviding av fylkesveg. 

Ansvarleg søkjar har opplyst at stien skal tilpassast eksisterande terreng og derfor ikkje vil endra 

forhold som drift og vedlikehald av fylkesvegen. Bygningsstyresmakta vurderar at omsynet bak 

føresegner om avstand fylkesveg ikkje vert vesentleg sett til side av ein dispensasjon. 

I vurderinga av fordelar og ulemper for begge dispensasjonane har kommunen særleg lagt vekt på 

fordelane som ansvarleg søkjar beskriv:  

Etter ei samla og konkret vurdering finn kommunen at vilkåra er oppfylt for å gje dispensasjon frå 

arealføremål i plan og avstand til offentleg veg.  

Vedtaket blir sendt til Fylkesmannen i Hordaland og statens vegvesen for klagevurdering.  

Nabomerknad 

Eigar av gbnr 45/288 har vist til at eigedomen deira får innsyn som følgje av plassering av turløypa. 

Ansvarleg søkjer har svart at traseen er endra for å imøtekomme nabomerknaden. 

Eigar av gbnr 45/287 har vist til negative konsekvensar for friområdet, naturen og innsyn til eiga. 

Ansvarleg søkjer har kommenter nabomerknaden og vist til dei interesseavveiingane som er gjort. 

Bygningsstyresmakta har lagt til grunn at turvegen er i tråd med arealføremålet friområdet. 

Friområder som er sentrumsnære har andre kvaliteter enn eit friområde som er eit 

utmarks/landskapsområdet. I eit sentrumsnært friområde er turveg eit tilretteleggingstiltak som 

fremmar friluftslivet og tek i vare dei omsyn som ligg bak arealføremålet .  

Når det gjeld natur, her under verna lauvskog og freda eiketre, er dette vurdert av landbrukskontoret 

i kommunen. Dei samfunnesmessige omsyna til bevaring av natur må vekta mot dei 

samfunnsmessige omsyna, mellom anna folkehelse, som ligg bak eit ynskje om å tilrettelegge turveg . 

Bygningsstyresmakta kan uansett ikkje sjå at inngrep i verna natur er eit tilhøve som nabo kan 

påberope seg som uturvande eller urimelig ulempe for eiga del. 

Vurderingstema for bygningsstyresmakta er såleis avgrensa til om nabo vert påført uturvande eller 

urimeleg ulempe som følgje av innsyn til eiga eigedom.  

Som ansvarleg søkjer peikar på er eigedomen gbrn 45/287 ei sentrumseigedom og noko trafikk forbi 

og innsyn er pårekneleg.  Eigedomen grensar  til Prestmarka barnehage og Coop i aust, og er allereie 

påverka av ålmenta på denne sida. Effektiv arealbruk i form av fortetting i eksisterande bygde 

områder er eit nasjonalt mål. Det må såleis vere pårekneleg at samfunnet «kjem nærmare» ei bustad 

i sentrum i dag enn det som var tilfelle på 1970-tallet. Arealet mellom gbnr 45/287 og eigeomen i 

aust er smalt og det er lite moglegheit for å endre traseen. Eigedomen gbnr 45/287 er ei stor 

eigedom på nestan 3 daa. Bustaden har uteopphaldsareal/terrasse mot vest og såleis bort frå 

turvegen som vil liggje aust for bustaden. Ortofoto viser at bustaden på denne sida i stor grad er 

skjerma av vegetasjon. Turvegen vil såleis gå på det som fremstår som baksida av bustaden. Det er 

bygningsstyresmakta si vurdering at den ytterlegare påverkanden frå turvegen ikkje vil vere 

uturvande eller urimeleg, og at nabomerknaden ikkje kan takast til følgje. 

Naboar som har klaga får tilsendt kopi av vedtaket. 

Visuelle kvalitetar 

Tiltaket har etter kommunen sitt skjønn gode visuelle kvalitetar, både i seg sjølv og i høve til si 

funksjon, og dei bygde og naturlege omgjevnader og plassering, jf. pbl. § 29-2 

Ansvarsrettar og tiltaksklasse 

Kommunen legg søkjar si vurdering av tiltaksklasse til grunn og godkjenner tiltaket i tiltaksklasse 1. 

Føretaket Arkoconsult AS, org.nr. 918 269 665, har erklært ansvarsrett som ansvarleg søkjar (SØK).  

Føretaket har sentralgodkjenning som dekker ansvarsområdet. 

 

Føretaket Arkoconsult AS, org.nr. 918 269 665, har erklært ansvarsrett for ansvarsområdet 

prosjekterande (PRO) for arkitektonisk utforming og brukbarheit. 

Føretaket har sentralgodkjenning som dekker ansvarsområdet. 

 

 

FØRETAK SG* FUNKSJON TILT.KL ANSVARSOMRÅDE 

Arkoconsult AS, 

 org.nr. 918 269 665 

x SØK 1 Ansvarleg søkjar  

Arkoconsult AS,  

org.nr. 918 269 665 

x PRO 1 Arkitektonisk utforming 

og brukbarheit 

*Sentral godkjenning 

Det er en føresetnad for vedtaket at føretak og personar som ikkje har sentral godkjenning har 

utarbeidd og teke i bruk føretakssystem i medhald av føresegn om byggjesakshandsaming av 2010 

(SAK10) kapittel 10. 

 

VEDTAK: 

Med heimel i  plan- og bygningslova  §§ 19-2, 20-1 l, 20-2 a og 20-3 vert det godkjent 
DISPENSASJON frå avstandskrav og arealføremål, GODKJENT rammeløyve som vist i søknad på 
følgjande vilkår: 

1. Tiltaket skal plasserast som vist i situasjonsplan datert 26.04.2018 med heimel i pbl. 
§ 29-4 b, jf. SAK § 6-3. 

2. Tiltakshavar er ansvarleg for at tiltaket  vert utført  i tråd føreseger gjeve i eller i 
medhald av med plan- og bygningsloven, derunder kommuneplanen og 
reguleringsplanen sine føresegner, jf. plan- og bygningslova § 23-1, 2. ledd. Om 
søknaden er i strid med offentlege føresegner, gjeld føresegnene føre løyvet. 

3. Det må søkjast igangsetjing for arbeida kan starta opp. 
4. Vilkår gjeve i uttaler frå andre styresmakter må verta ivaretatt. 

Mynde 

Saka er handsama og avgjort administrativt i medhald av delegert mynde, jf. gjeldande 

delegasjonsreglement for Radøy kommune. 

Gebyr 

Med heimel i plan- og bygningslova § 33-1 og gebyrregulativ for Radøy kommune vedteke i 

kommunestyret 30.03.17 vert det følgjande gebyr i saka:  

KODE 10.2.6  Basisgebyr konstruksjonar og anlegg kr 20 100,00 

KODE 9.1.2  Dispensasjon som gjeld arealføremål i plan kr        10 300,00 

SUM  kr   30 400,00 

Gebyret skal vere betalt innan 30 dagar rekna frå fakturadato og før arbeidet setjast i gang, jf. plan- 

og bygningslova § 21-4, sjette ledd. 

Bortfall av løyve 

Om byggearbeidet ikkje er sett i gang innan 3 år etter at dette løyvet er gitt, eller vert innstilt i lengre 

tid enn 2 år, fell løyvet bort, jf. plan- og bygningslova § 29-1. Dette gjeld også dispensasjonsløyvet. 

Ferdigstilling 

Tiltak skal avsluttast med ferdigattest, j. plan- og bygningslova § 21-10. Ingen delar av byggverket må 

takast i bruk før ferdigattest eller mellombels bruksløyve ligg føre. 

Når arbeida er å sjå på som ferdige skal tiltakshavar skriftleg rapportere dette til kommunen på eige 

skjema.  Om det er justeringar i tiltaket i høve løyvet, som ikkje krev søknad om endring, skal 

tiltakshavar seinast ved søknad om ferdigattest sende oppdatert situasjonsplan og teikningar til 

kommunen. Dokumentasjon for byggverket si plassering på tomta skal sendast kommunen for 

oppdatering av kartverket. 

Kommunen kan gjere ferdigsynfaring/tilsyn i forkant av at ferdigattest vert utskrive. 

Kopi av dette vedtak samt andre saksdokument skal alltid vere tilgjengeleg på byggeplassen. 

Ved all vidare kontakt i denne saka, ver venleg og referer til saksnr.:  17/1037 

 

Klage: 

Vedtaket er eit enkeltvedtak etter reglane i Lov om offentleg forvaltning. Vedtaket kan klagast på til 

kommunen, jf §§ 28-36. Klagefristen er 3 veker frå den dato du vart gjort kjent med  vedtaket. Det er 

nok at klagen er postlagt innan fristen går ut. Klagen skal sendast skriftleg til kommunen. I klagen 

skal det gå fram kva du klagar på i vedtaket, og kva endringar du som part ynskjer. Klagen skal 

grunngjevast.  

Det kan ikkje reisast søksmål om gyldigheita av vedtaket eller krav om erstatning som følgje av 

vedtaket utan at moglegheita til å klage over vedtaket er nytta, jf forvaltningslova § 27b 

Dersom du har spørsmål i saka, så kontakt ingeniør/byggjesakshandsamar  Stian Marøy.  

 

Med helsing 

Tonje Nepstad Epland  Stian Marøy 

leiar teknisk forvaltning ingeniør/byggjesakshandsamar 
 

Dette dokumentet er elektronisk godkjent og har difor ingen signatur. 

 

 

 
 
 

 
 

 
Kopi til: 

Aslaug Rikstad Nøttveit Grønålvegen 14 5936 MANGER 

Gunnar Jordal Grønålvegen 16 5936 MANGER 

Ole-Kristian Nøttveit Grønålvegen 14 5936 MANGER 

Radøy kommune v/ teknisk drift    

 

Mottakere:    
Arkoconsult AS Postboks 103 5291 VALESTRANDSFOSSEN 

